
Հ Ա Շ Վ Ե Տ Վ ՈՒ Թ Յ ՈՒ Ն
ՀՀ տրանսպորտի և կապի նախարարության 2007թ.

գործունեության
1. 2007 թվականի ընթացքում կատարված աշխատանքները և  արդյունքները
    
Հայաստանի Հանրապետության տրանսպորտի և կապի նախարարությունը  հաշվետու տարում իր գործունեությունը նպատակաուղղել է ՀՀ կառավարության տրանսպորտի և կապի բնագավառին վերաբերող 2007 թվականի  աշխատանքային ծրագրի և  իր կանոնադրական խնդիրների  կատարմանը:

     
ՀՀ տրանսպորտի և կապի  նախարարության 2006 թվականի գործունեության մասին ներկայացված հաշվետվության վերաբերյալ ՀՀ վարչապետի կողմից տրված հանձնարարականին համապատասխան ձեռնարկվել են միջոցներ աշխատանքներում տեղ գտած թերությունների վերացման ուղղությամբ: 

ՀՀ կառավարության 2007 թվականի գործունեության միջոցառումների ծրագրով հաստատված 20 միջոցառումներից 3-ը սահմանված կարգով ծրագրից հանվել են, 2 միջոցառում միաձուլվել են, իսկ կատարման ենթակա 16 միջոցառումներից բոլորն էլ սահմանված ժամկետներում կատարվել են, որոնցից 9-ի վերաբերյալ ընդունվել է ՀՀ կառավարության որոշումներ (ցանկը կցվում է): 

ՀՀ վարչապետի որոշումներով հաստատված 7 միջոցառումներից 1-ի կատարման ժամկետը տեղափոխվել է 2008 թվականի նոյեմբերի 3-րդ տասնօրյակ, իսկ 2 միջոցառումներ միաձուլվել են:  Կատարման ենթակա 5 միջոցառումները սահմանված ժամկետում կատարվել են (ցանկը կցվում է):

ՀՀ կառավարության 2005 թվականի հուլիսի 14-ի □Աղքատության հաղթահարման ռազմավարական ծրագրի իրականացման վերաբերյալ Հայաստանի Հանրապետության պետական կառավարման մարմինների կողմից ներկայացվող հաշվետվությունների ձևը և հաշվետվություններին ներկայացվող պահանջները հաստատելու մասին□ N 1002-Ն որոշման 2-րդ կետի` կազմվել և ՀՀ ֆինանսների և էկոնոմիկայի նախարարություն է ներկայացվել ՀՀ տրանսպորտի և կապի նախարարության կողմից իրականացված 2006 թվականի տարեկան ոլորտային հաշվետվությունը:

 ՀՀ կառավարության 2003 թվականի նոյեմբերի 6-ի N1522 որոշմամբ հաստատված հակակոռուպցիոն ռազմավարության իրականացման միջոցառումների ծրագրով հակակոռուպցիոն ռազմավարության շրջանակներում համաձայն ՀՀ տրանսպորտի և կապի նախարարի կողմից հաստատված կարճաժամկետ և երկարաժամկետ ծրագրերի պարբերաբար իրականացվել են աշխատանքներ` տրանսպորտի, կապի և տեղեկատվայնացման բնագավառում կոռուպցիա ծնող պատճառների և երևույթների բացահայտման ուղղությամբ, կատարվել է պարբերական վերլուծություն և մոնիտորինգ: Բացի այդ, ՀՀ տրանսպորտի և կապի նախարարության քննարկմանը ներկայացված, ինչպես նաև նախարարության կողմից մշակված իրավական ակտերի նախագծերի կոռուպցիոն ռիսկերի գնահատման նպատակով կատարվել է փորձաքննություն: 2006 թվականին ՀՀ տրանսպորտի և կապի նախարարության աշխատակազմում ձևավորվել է նոր կառուցվածքային ստորաբաժանում` Հասարակության հետ կապերի բաժին, որի կանոնադրական նպատակն է` ԶԼՄ-ներով հանրությանն իրազեկելու միջոցով նախարարության գործունեության թափանցիկության ապահովումը, ինչը կարևոր դեր ունի կոռուպցիոն ռիսկերի կրճատման գործում: Հայկական երկրորդ հեռուստաընկերությամբ հեռարձակվում է □Զարկերակ□ ծրագիրը, որում լուսաբանվում են նախարարության առկա զարգացումներն ու տրանսպորտի և կապի բնագավառի առավել հրատապ խնդիրները, ինչը առավել թափանցիկ է դարձնում նախարարության գործունեությունը:  Նախարարության վեբ կայքում զետեղված են հաշվետու ժամանակաշրջանում  նախարարության կողմից մշակված օրենսդրական և ենթաօրենսդրական ակտերը, համակարգին առնչվող կարևորագույն  հաշվետվությունները և վերլուծությունները, ինչպես նաև ամենօրյա տեղեկատվություն` ճանապարհների վիճակի վերաբերյալ: Բացի այդ, տեղադրվում են համակարգի առևտրային կազմակերպությունների եռամսյակային ֆինանսական հաշվետվությունները:
2007թ-ի ընթացքում էապես բարելավվել է ոլորտը կարգավորող օրենսդրական դաշտը: 

Ընդհանուր առմամբ, ՀՀ տրանսպորտի և կապի նախարարության կողմից մշակվել և սահմանված կարգով ընդունվել են  չորս փաթեթներով 10 ՀՀ օրենքներ,   ՀՀ կառավարության 43 որոշումներ և ՀՀ վարչապետի  2 որոշումներ: Բացի այդ, ընդունվել են ՀՀ տրանսպորտի և կապի նախարարի 3 նորմատիվային հրամաններ (ցանկը կցվում է): 

2007 թվականին նախարարութունը շարունակել է 2006 թվականին սկսված ՀՀ կառավարությանն առընթեր ՀՀ ոստիկանության պետական ավտոտեսչության համակարգի բարեփոխումների հայեցակարգը մշակելու նպատակով ՀՀ Նախագահի 2006 թվականի ապրիլի 4-ի ՆԿ-70 կարգադրությամբ հաստատված ՀՀ երթևեկության հիմնախնդիրների լուծման միջոցառումները և զգալի աշխատանքներ են տարվել կատարման ժամանակացույցով սահմանված միջոցառումների ժամանակին և որակով կատարման ուղղությամբ (ցանկը կցվում է): Մասնավորապես, զգալի աշխատանքներ են կատարվել տրանսպորտային միջոցների տեխնիկական զննությունը տեխնիկական արատորոշման միջոցներով կազմակերպելու ուղղությամբ`
- ստեղծվել է համապատասխան օրենսդրական դաշտ` մշակվել և ընդունվել են գործունեությունը կանոնակարգող 11 նորմատիվ փաստաթղթեր, այդ թվում` 5 օրենքներ և 6 ՀՀ կառավարության որոշումներ:

- տրամադրվել է 25 լիցենզիա, աշխատանքներն իրականացվելու են 31 կայանների 59 հոսքագծերի միջոցով:

Նախարարության համակարգը և  կառուցվածքային բարեփոխումները
   
Հայաստանի Հանրապետության տրանսպորտի և կապի նախարարությունը 2007 թվականին իրականացրել է ավտոտրանսպորտի, երկաթուղու, փոստի, հեռահաղորդակցության, ավտոճանապարհաշինության ու շահագործման ոլորտների պետական մասնակցությամբ ընկերությունների  բաժնետոմսերի կառավարման լիազորությունները:

2008թ. հունվարի 1-ի տվյալներով նախարարության համակարգում  գործում են 10 բաժնետիրական ընկերություններ, այդ թվում` երկաթուղու ոլորտում՝ 1, կապի և տեղեկատվայնացման ոլորտում՝ 4, ավտոճանապարհաշինության ոլորտում՝ 1, ավտոտրանսպորտային ոլորտում՝ 1  և  3 տարբեր բնույթի այլ ընկերություններ (ցանկը կցվում է):

ՀՀ կառավարությանն առընթեր պետական գույքի կառավարման վարչություն  են ներկայացվել պետական գույքի մասնավորեցման 2006-2007թթ. ծրագրում ընդգրկված □Տրանսնախագիծ□, □Երևանի բեռնման-բեռնաթափման ուղեմաս□, □Երևանի ջրամատակարարման ուղեմաս□, □Հայավտոկայարան□ և □Ռադիո□ ՓԲԸ-ների գույքի գնահատման համար անհրաժեշտ ելակետային տվյալների փաթեթները: □Տրանսնախագիծ□ ՓԲ ընկերությունը  ՀՀ կառավարության 2007 թվականի սեպտեմբերի 6-ի N1011-Ն որոշման համաձայն մասնավորեցվել է:

Ֆինանսատնտեսական գործունեության արդյունավետությունը բարձրացնելու նպատակով, □Հայաստանի հեռուստատեսային և ռադիոհաղորդիչ ցանց□ ՓԲ ընկերությունից առանձնացվել է □Երևանի ռադիոցանց□ ՓԲ ընկերությունը:

ՀՀ կառավարության 2006 թվականի հոկտեմբերի 12-ի □Երկաթուղային տրանսպորտի ոլորտի բարեփոխումների առաջնահերթ միջոցառումների մասին□ N1497-Ն որոշմամբ հաստատվել է □Հայկական երկաթուղու կառուցվածքային բարեփոխումների ծրագիր□-ը, որով նախատեսվում է մասնավոր հատվածի ներգրավում Հայկական երկաթուղու համակարգն ամբողջական կոնցեսիայի պայմանագրով հանձնելու միջոցով:  Այդ աշխատանքների կատարման նպատակով, 2007թ. սկսվել և 2008 թ. հունվարին ամփոփվել է Հայկական երկաթուղու համակարգը կոնցեսիոն պայմանագրով փոխանցելու մրցութային գործընթացը` նպատակ ունենալով  համապատասխան ներդրումների ներգրավմամբ վերազինել  երկաթուղու շարժակազմը  և զարգացնել  ենթակառուցվածքները, ինչը  կապահովի թե անվտանգ շահագործում և  բարձրակարգ  սպասարկում, թե  երկաթուղու գործունեության արդյունավետության բարձրացում: Ըստ միջազգային մրցույթի հաղթող ճանաչված □Ռուսաստանի երկաթուղիներ□ ԲԲ  ընկերությանը հայտի  կոնցեսիոները պարտավոր է վճարել կոնցեսիա մուտքի վճար` 1,7 մլրդ. դրամ, ինչպես նաև տարեկան կոնցեսիոն վճար` իր համախառն հասույթի 2% չափով: Միայն Վրաստավի հետ երկաթուղային հաղորդակցության պայմանում 30 տարվա համար նախատեսվում է 174,5 մլրդ. դրամ ներդրում (այդ թվում առաջին 5 տարում` 67,3 մլրդ. դրամ), որից 122,3 մլրդ. դրամ ` ենթակառուցվածքի համար (այդ թվում առաջին 5 տարում` 59,3 մլրդ. դրամ) և 52,2 մլրդ. դրամ ` շարժակազմի համար (այդ թվում առաջին 5 տարում` 7,9 մլրդ. դրամ):

Հայաստանի Հանրապետության տրանսպորտի և կապի նախարարության □Տրանսպորտի ԾԻԳ□ պետական հիմնարկը Համաշխարհային բանկի կողմից տրամադրված դրամաշնորհների հաշվին վարձված միջազգային խորհրդատուները սերտ համագործակցելով Երևանի քաղաքապետարանի հետ մշակում են Երթևեկության կառավարման և անվտանգության վարկային ծրագիր, որի շրջանակներում ամբողջովին կարդիականացվի Երևան քաղաքի լուսանշանային համակարգը, կիրականացվեն երթևեկության անվտանգության բարելավմանը ուղղված որոշակի շինարարական և փողոցների գծանշմամ աշխատակքներ, կտեղադրվեն ճանապարհային նշաններ: Համաշխարհային բանկի կողմից տրամադրված դրամաշնորհների հաշվին ԾԻԳ-ը վարձել է փորձառու միջազգային խորհրդատու, որը մասնագիտական բարձր մակարդակով աջակցություն է ցուցաբերում Հայկական երկաթուղու համակարգը կոնցեսիոն պայմանագրով փոխանցելու գործընթացին: Դրամաշնորհի շրջանակներում իրականացվել են նաև Հայկական երկաթուղու հողերի քարտեզագրման, բնապահպանական ելակետային ուսումնասիրության աշխատանքները, ընթացքի մեջ են վերանորոգման ենթակա երկաթուղային կամուրջների նախագծային աշխատանքները:

Գործունեության արդյունավետության բարձրացման նպատակով, ՀՀ տրանսպորտային տեսչության կազմում ձևավորվել են 5 տարածքային ստորաբաժանումներ` նախկին 3 ստորաբաժանումների փոխարեն:
Նախարարության համակարգի ընդհանուր ցուցանիշները

2007թ.  նախարարությունը տրանսպորտի և կապի ոլորտների պետական կարգավորման, համակարգի պետական   մասնակցությամբ բաժնետիրական ընկերությունների գործունեության  կառավարման և կոորդինացման միջոցով ապահովել է տնտեսության մյուս ճյուղերի (ոլորտների)  կազմակերպությունների և ազգաբնակչության պահանջարկը` փոխադրումների (բեռնափոխադրումների և ուղևորափոխադրումների), փոստային ծառայությունների մատուցման, ռադիոհաղորդումների և հեռուստահաղորդումների բնագավառներում:  

  
2007 թվականին ՀՀ պետական բյուջեի միջոցներով իրականացված ներդրումների շնորհիվ զգալիորեն բարելավվել են և անվտանգ դարձել միջպետական ու հանրապետական նշանակության ավտոմոբիլային ճանապարհները: 

  
2007 թվականին, ըստ  նախնական    համադրելի   տվյալների, ՀՀ տրանսպորտի և կապի նախարարության համակարգում 01.01.2007թ դրությամբ գործող 10 ընկերությունները կատարած աշխատանքների և մատուցած ծառայությունների դիմաց նախնական տվյալներով ստացել են 15398.6 մլն. դրամի եկամուտ, նախորդ տարվա` 14720.7 մլն դրամի դիմաց (աճը` 4.9%), այդ թվում՝, ճանապարհաշինական ընկերություններում 521.0 մլն դրամ` նախորդ տարվա 509.9 մլն դրամի դիմաց (աճը` 11.1%), կապի ոլորտի ընկերություններում` 2433.9մլն դրամ, □Հայկական երկաթուղի□ ՓԲԸ-ում` 11942.0 մլն դրամ` նախորդ տարվա 11303.4 մլն դրամի դիմաց (աճը` 5.6%)  մլն դրամ: Ընդհանուր առմամբ 2007 թվականին ընկերությունների շահույթը կազմել է 371.8 մլն դրամ, այդ թվում □Հայկական երկաթուղի□ ՓԲԸ-ում` 158.0 մլն դրամ: Ընդ որում, եթե 2006 թվականի տարեկան արդյունքներով 3 ընկերություններ աշխատել էին վնասով, ապա  2007 թվականին վնասով աշխատող ընկերություններ չկան
ՀՀ 2006թ. պետական բյուջեով նախատեսված ՀՀ տրանսպորտի և կապի նախարարությանը վերագրվող մասով եկամուտների առանձին տեսակների  հավաքագրման ողղությամբ ձեռնարկված կոնկրետ միջոցառումների արդյունքում հավաքագրվել է  930892.7  hազար դրամ (կցվում է), այդ թվում` ավտոմոբիլային ճանապարհներին գովազդ տեղադրելու համար նախատեսված 1000.0 հազ. դրամ վճարների դիմաց հավաքագրվել է 35038.6 հազար դրամ` նախորդ տարվա 8576.3 հազ. դրամի դիմաց, Հայաստանի Հանրապետությունում տրանսպորտային միջոցների տեխնիկական զննության անցկացման գործունեության լիցենզիա ստանալու համար` օգտագործվող յուրաքանչյուր հոսքագծի հաշվով` 180000.0 հազար դրամ, իսկ լիցենզառուներին տրանսպորտային միջոցների պարտադիր տեխնիկական զննության համապատասխան նմուշի փաստաթուղթ տրամադրելու համար` 15000.0 հազար դրամ, իսկ  տրանսպորտային միջոցների տեխնիկական զննության անցկացման գործունեության լիցենզիա ստանալու համար պետական բյուջե վճարվելիք բոնուսի գծով` 412600. 0 հազար դրամ: Բացի այդ, հաշվետու տարում ՀՀ պետական բյուջե է վճարվել 168300.0  հազ դրամ շահութաբաժին:   

Հաճախությունների օգտագործման տարեկան եթերավճարի գումարների հավաքագրման լիազորությունը ՀՀ կառավարության 2007 թվականի դեկտեմբերի 13-ի Հայաստանի Հանրապետության կառավարության □Հայաստանի Հանրապետության կառավարության 2006 թվականի հուլիսի 6-ի N946-Ն որոշման մեջ լրացում կատարելու մասին□ N 1454-Ն որոշմամբ վերապահվել է ՀՀ տրանսպորտի և կապի նախարարությանը, որի արդյունքում ՀՀ պետական բյուջե է մուտքագրվել 34924.0 հազար դրամ:

2007 թվականին զգալիորեն բարելավվել է նաև պետական բյուջեի նկատմամբ պարտավորությունների կատարումը: Համակարգի ընկերությունների կողմից նախորդ տարվա 2412.2 մլն դրամի դիմաց 2007 թվականին պետական բյուջե է վճարվել 2997.4 մլն դրամ հարկեր: 

Նախորդ տարվա համեմատ հաշվետու ժամանակաշրջանում որոշակիորեն բարելավվել է նաև համակարգի աշխատողների սոցիալական վիճակը. միջին ամսական  աշխատավարձն աճել է 13.4%-ով և կազմել 70908 դրամ:  Կապի կազմակերպություններում այն կազմել է 73386 դրամ, նախորդ տարվա 64580 դրամի դիմաց, ճանապարհաշինարարական ընկերություններում` 69946 դրամ` նախորդ տարվա 64580 դրամի դիմաց, տրանսպոչտային կազմակերպություններում` 59963 դրամ` նախորդ տարվա 52623.0 դրամի դիմաց:  

2007 թվականի ընթացքում նախարարությունում մուտքագրվել է 8923  գրություն և առաքվել է 5491 -ը: 

Երկաթուղային տրանսպորտ
2007թ-ին Հայկական երկաթուղին ապահովել է` փոխադրումների պահանջարկի լիակատար բավարարումը,  բեռների անկորուստ փոխադրումները, շարժակազմի օգտագործման արդյունավետության բարձրացումը, տրանսպորտային սխեմաների արդյունավետ օգտագործումը, մրցունակության բարձրացումը, որոնցով պայմաններ են ստեղծվել հետագա դինամիկ աճի համար: 

Գծային տնտեսությունում փոխվել են  մոտ 15 կմ երկաթուղագծի հատվածային ռելսեր, 25400 հատ երկաթբետոնյա և փայտյա կոճղեր, որից 17000 հատ` նոր, 20 կոմպլեկտ սլաքային փոխադրիչներ, փռվել է  մոտ 5.4 հազար մ3 խիճ: 

Էներգամատակարարման տնտեսությունում վերանորոգվել է 6 հատ ստացիոնար ակումուլյատորային մարտկոցներ, մոտ 8.2 կմ ցածր լարման և 7.9 կմ բարձր լարման էլ ցանցեր 1 հատ դրեզինա, տեղադրվել է հպացանցի 9 հատ հենասյուն, էլեկտրական միացուցիչ 6 հատ, հալոգենային և քսենոնային լուսարձակ 33 հատ, օդային սլաքներ 244 հատ, փոխվել է 2.24 կմ հպալար, 0.73 կմ կրող ճոպան, 1105 հատ հպացանցի մեկուսիչ, 9 հատ տրասնֆորմատոր, 2.45 կմ երկայնական էլեկտրական մատակարարման հաղորդալար: 

Կապի տնտեսությունում անցկացվել է մոտ 2.9 կմ կապի մայրուղային մալուխ, 0.5 կմ ազդանշանային մալուխ, 1.1 կմ հեռախոսային մալուխ, տեղադրվել է 3 հատ դրոսել-տրանսֆորմատոր և 1 հատ ազդանշային տրանսֆորմատոր, վերանորոգվել է 2 հատ գծային տրանսֆորմատոր, 23 հատ ռադիոկայանի բլոկ: 

□Հայկական երկաթուղի□ ՓԲԸ-ի 2007 թ. բեռնափոխադրումների ծավալը կազմել է 2970.0  հազ. տ. նախորդ տարվա` 2719.6 հազ. տ. համեմատ (աճը` 9%), իսկ ուղևորափոխադրումները կազմել են 608000 մարդ:  Եթե հաշվի առնենք, որ 2006 թվականին ներհանրապետական բեռնափոխադրումների ծավալի մեջ հանքաքարի փոխադրման ծավալը կազմել է 230 հազար տոննա, իսկ 2007 թվականին նման փոխադրումները կազմել են 21.8 հազար տոննա, ապա ակնհայտ է դառնում, որ ներհանրապետական բեռների (հիմնականում ցեմենտի և հանքային շինարարական նյութերի) աճի շնորհիվ բեռնափոխադրումների ծավալն աճել է ոչ թե 9, այլ` 18.4%-ով:   
Ճանապարհային  տնտեսություն
□2007թվականի ՀՀ պետական բյուջեի  մասին□ ՀՀ օրենքի կատարումն ապահովելու նպատակով համաձայն □Գնումների մասին□ ՀՀ օրենքի ՀՀ կառավարության 27.12.01թ. N 1267 որոշմամբ հաստատված կարգի պահանջներին համապատասխան մշակվել և կազմվել են 77 օբյեկտների մրցութային փաթեթները` տեխնիկական բնութագրերը իրենց ծավալային ամփոփագրերով, գնման և վճարման ժամանակացույցերը, պահանջվող տեխնիկայի և լիցենզիաների ցուցակները և իրականացված մրցույթների արդյունքներով  կնքվել են պետական կարիքների համար աշխատանքների գնման 77 կապալային պայմանագրեր:
2007 թվականին ՀՀ պետական բյուջեից իրականացված ֆինանսավորման շնորհիվ զգալիորեն բարելավվել և անվտանգ են դարձել միջպետական և հանրապետական նշանակության ավտոմոբիլային ճանապարհները: 

Ներկայում լիովին վերականգնվել և միջազգային չափանիշերին համապատասխանում են Հայաստանի միջպետական նշանակության ճանապարհների 95%-ը: Այդ նույն չափանիշերին համապատասխան բացառապես պետբյուջեի միջոցներով 2005թ. սկսվեց  և 2007 թ. հոկտեմբերի 26-ին շահագործման հանձնվեց  մոտ  91 կմ երկարությամբ Կապան-Ծավ-Շվանիձոր-Մեղրի ռազմավարական նշանակության երկրորդ ճանապարհը, որի շինարարության ընդհանուր արժեքը կազմել է շուրջ 15,2 մլրդ. դրամ: Աշխատանքը բարձր գնահատականի է արժանացել ՀՀ Նախագահի կողմից և համակարգի առանձին աշխատողներ արժանացել են պետական պարգևի: 2007թ.  պետբյուջեի միջոցներով հիմնանորոգվել են  280 կմ  ընդհանուր երկարությամբ ճանապարհահատվածներ (այդ թվում` Մարտունի-Վարդենիս`38,2 կմ, Ստեփանավան-Յաղդան` 8կմ, Բերքանուշ-Դվին 6,8 կմ և այլն), կառուցվել է Ոսկեպար-Բաղանիս 6,3 կմ երկարությամբ նոր ավտոճանապարհը:  Վերականգնվել են թվով 15 կամուրջներ,  տեղադրվել են 33,5կմ մետաղական արգելափակոցներ, վերականգնվել են գարնանային հեղեղումների հետևանքով փլուզված միջպետական և հանրապետական նշանակության ճանապարհների մի շարք տեղամասեր:

Հայաստանի ճանապարհային տնտեսության վերականգնման նպատակով տարեցտարի ավելանում են ֆինանսական ներդրումները թե պետբյուջեի, թե արտաքին ներդրումների հաշվին: Այդ նպատակով պետբյուջեից այս տարի տրամադրվել է ավելի քան 24.4մլրդ. դրամ գումար, այդ թվում` պետական նշանակության ավտոճանապարհների և տրանսպորտային օբյեկտների հիմնանորոգման  նպատակով կատարվել է շուրջ   18.03 մլրդ. դրամի աշխատանք: Միջպետական  և հանրապետական նշանակության ավտոճանապարհների պահպանության և շահագործման ծրագրով իրականացվել է շուրջ  5.8 մլրդ դրամի աշխատանք:

Պետական նշանակության ավտոճանապարհների և տրանսպորտային օբյեկտների հիմնանորոգում ծրագրերով 2007 թվականին իրականացվել են 18144.8 (այդ թվում` 3469701.1 մլն դրամը ՀՀ պետական բյուջեից լրացուցիչ հատկացված միջոցների հաշվին) մլն դրամի հիմնանորոգման աշխատանքներ, այդ թվում 

1. 36 ճանապարհահատված 280 կմ երկարությամբ, այդ թվում 90.7 կմ երկարությամբ Մեղրի-Կապան միջպետական ճանապարհահատվածը,

2. 15 կամուրջներ
3. 36 վարժահրապարակներ ասֆալտապատվել են 72117 քառ մ ընդհանուր մակերեսով
4. 871.8 մլն դրամ վճարվել է 2006 թվականին ավարտված օբյեկտների համար:

ՀՀ պետական բյուջեից լրացուցիչ հատկացված 3469701.1  հազար դրամից` 
-576297.0 հազար դրամն ուղղվել է պետական նշանակության ավտոճանապարհների հիմնանորոգմանը, 

-454428.8  հազար դրամը` տրանսպորտային օբյեկտների հիմնանորոգմանը
-2438975.3 հազար դրամը` պետական նշանակության ավտոճանապարհների շինարարությանը:  

Պետական (միջպետական և հանրապետական) նշանակության ավտոճանապարհների պահպանման և շահագործման ծրագրով 2007 թվականին իրականացվել են 5882.9 մլն դրամի աշխատանքներ, այդ թվում
1. ձմեռային պահպանություն  - 1054.36 մլն դրամ
2. ընթացիկ պահպանում և շահագործում – 3795.46 մլն դրամ
3. արհեստական կառույցների ընթացիկ պահպանություն – 264.12 մլն դրամ
4. ճանապարհների ընթացիկ նորոգում – 173.84 մլն դրամ
5. ավտոճանապարհների կահավորում – 395.6 մլն դրամ
6. □Հայաստանի ավտոմոբիլային ճանապարհների տնօրինություն□ ՊՈԱԿ-ի կողմից պետական պատվերի իրականացման ծրագրով -199.5 մլն դրամ 

Բացի այդ, պետական բյուջեից լրացուցիչ հատկացված միջոցների հաշվին կատարվել են աշխատանքներ` 

- 217.0 մլն դրամ` Գավառի մարզում գարնանային հեղեղումների հետևանքով քանդված ավտոմոբիլային ճանապարհների վերականգնման համար
- 558.0 մլն դրամ` Տավուշի և Լոռու մարզերում գարնանային հեղեղումների հետևանքով քանդված ավտոմոբիլային ճանապարհների վերականգնման համար: 

2007 թվականից Հայաստանում արդեն սկսված է Հազարամյակի մարտահրավերների կորպորացիայի ծրագրի իրականացումը, որի գյուղական ճանապարհների վերականգնման ենթածրագրով նախատեսվում է իրականացնել շուրջ 61 մլն ԱՄՆ դոլարի շինարարական աշխատանք, ընդ որում` 2008-2009 թթ կվերականգնվի շուրջ 273 կմ ճանապարհ: Գյուղական ճանապարհների վերականգնման նպատակով Ասիական զարգացման բանկի կողմից ֆինանսավորվող ծրագրով դարձյալ 2008-2009թթ նախատեսվում է իրականացնել  շուրջ  30,6  մլն. ԱՄՆ դոլարի աշխատանքներ, որով հնարավոր կլինի Գեղարքունիքի, Կոտայքի, Արարատի և Արմավիրի մարզերում ևս նորոգել 71 համայնքների շուրջ 223 կմ գյուղական ավտոճանապարհները:
Ավտոմոբիլային տրանսպորտի բնագավառ
Հանրապետությունում պետական ավտոտրանսպորտային կազմակերպությունների մասնավորեցման և այս ոլորտում մանր ու միջին բիզնեսով զբաղվող ընկերությունների աճի պայմաններում ավտոմոբիլային    տրանսպորտի    բնագավառում  կարևորվել է ՀՀ տրանսպորտի և կապի նախարարության կարգավորիչ և վերահսկողական գործառույթը՝  օրենսդրական և նորմատիվային համապատասխան դաշտի ստեղծումը, համապատասխան մրցույթների կազմակերպումը և օրենքով սահմանված կարգով պետական վերահսկողության իրականացումը:  

           Նախարարության կողմից միջոցներ են ձեռնարկվել տրանսպորտային համակարգը ամբողջությամբ վերահսկելի դարձնելու ուղղությամբ:  Մասնավորապես, նախարարությունն իր լիազորությունների շրջանակներում տրանսպորտային տեսչության միջոցով որոշակի աշխատանքներ է իրականացրել անօրինական ուղևորափոխադրումների  և երթուղիների բացահայտման ու  խախտումների վերացման ուղղությամբ: 

□ՀՀ տրանսպորտային տեսչության մասին□ ՀՀ օրենքը ուժի մեջ մտնելուց հետո (2007 թվականի հուլիսի 1-ը), նախարարության կողմից վերահսկողական գործառույթներ են իրականացվել միայն ավտոկայարաններում, ավտոկայաններում, երթակարգավարական կետերում և ապօրինի գոյացած տրանսպորտային միջոցների կուտակման վայրերում: Կազմվել են թվով 198 վարչական իրավախախտման վերաբերյալ արձանագրություններ, որի արդյունքում ՀՀ պետական բյուջե է մուտքագրվել շուրջ 3510.0 հազար դրամ, ինչպես նաև հարկադիր գանձման է ուղարկվել թվով 7 վերահսկողական արդյունքների ամփոփման արձանագրության հիման վրա կայացված որոշումներ: 
Հայաստանի Հանրապետությունում ընդհանուր օգտագործման ավտոմոբիլային տրանսպորտով ուղևորների կանոնավոր փոխադրումների երթուղային ցանցը իր մեջ ներառում է` միջմարզային` թվով 216 երթուղիներ (այդ թվում 93 ավտոբուսային և 123 միկրոավտոբուսային), որոնք սպասարկվում են 95 կազմակերպությունների կողմից և որոնցում ընդգրկված են թվով 1001 տրանսպորտային միջոցներ (266 ավտոբուս և 735 միկրոավտոբուս), ներմարզային` թվով 370 երթուղիներ (այդ թվում 233 ավտոբուսային և 137 միկրոավտոբուսային), որոնք սպասարկվում են 85 կազմակերպությունների կողմից և որոնցում ընդգրկված են 689  տրանսպորտային միջոցներ (431 ավտոբուս և  258 միկրոավտոբուս), Երևան քաղաքում` թվով 150 երթուղիներ (25 ավտոբուսային և 125 միկրոավտոբուսային), որոնցում ընդգրկված են  3403 տրանսպորտային միջոցներ (255 ավտոբուս և 3148 միկրոավտոբուս), Վանաձոր քաղաքում` թվով 25 երթուղիներ  (6 ավտոբուսային և 19 միկրոավտոբուսային), որոնցում ընդգրկված են  166  տրանսպորտային միջոցներ (23 ավտոբուս և 143 միկրոավտոբուս), Գյումրի քաղաքում` թվով 18 երթուղիներ (8 ավտոբուսային և 10 միկրոավտոբուսային), որոնց  սպասարկումն իրականացվում է սպիտակ պետհամարանիշի 215 տրանսպորտային միջոցներով (62 ավտոբուս և 153 միկրոավտոբուս): ՀՀ տրանսպորտի և կապի նախարարության կողմից իրականացված հետևողական աշխատանքների շնորհիվ թվով 3 երթուղիներով իրականացվող կանոնավոր բնույթ կրող ապօրինի փոխադրումների գործընթացը կանոնակարգելու համար` առաջարկություն է ներկայացվել մրցութային հանձնաժողովին, տվյալ ուղղություններով կազմակերպել  կանոնավոր փոխադրումների երթուղիներ և գործող կարգի պահանջների համաձայն անցկացվել են մրցույթներ: Բացի այդ, կատարված ուսումնասիրությունների արդյունքում ձեռք բերված տվյալների հիման վրա առաջարկություն է ներկայացվել մրցութային հանձնաժողովին` վերանայելու թվով 1 կազմակերպության կողմից երթուղու սպասարկման իրավունքը:

Հայկական փոխադրողներին տրամադրվել է միջպետական բեռնափոխադրումներ իրականացնելու 192 թույլտվություններ:


Միջպետական երթուղիների վերաբերյալ ներկայացված հայտերի հիման վրա միջպետական երթուղիների սպասարկման համար տրվել է 20 թույլտվություն:


ՀՀ կառավարության 08.07.1997 թվականի N251 որոշման համաձայն քաղաքացիներին տրվել է 989 անվճար երթևեկության վկայական:


ՀՀ կառավարության 11.01.2007 թվականի N245-Ն որոշման համաձայն ուսումնասիրվել է 59 ավտոդպրոց և յուրաքանչյուրին տրվել է համապատասխան եզրակացություն:

Նախարարության կողմից իրականացվում է նաև վերահսկողություն Հայաստանի Հանրապետության և օտարերկրյա փոխադրողների կողմից միջազգային հաղորդակցությունում փոխադրումներին ներկայացվող պահանջների կատարման նկատմամբ: Միջոցառումներ են իրականացվել ՀՀ սահմանային անցման կետերում առանց թույլտվությունների միջպետական կանոնավոր ուղևորափոխադրումները արգելելու և փոխադրումների իրական ծավալներին համապատասխան երթուղիները կազմակերպելու համար: 

Ուսումնասիրություններ և վերահսկողական գործառույթներ են իրականացվել ավտոկայարաններում, ավտոկայաններում, երթակարգավարական կետերում և ապօրինի գոյացած տրանսպորտային միջոցների կուտակման վայրերում: Ստուգվել են ավտոկայանների ենթակառուցվածքների կողմից մատուցված ծառայությունների վիճակը, վարորդների և ուղևորների սպասարկման պայմանները: Ձեռնարկված միջոցառումների շնորհիվ` զգալիորեն բարելավել է կանոնավոր փոխադրումների երթուղիներ սպասարկող կազմակերպությունների ուղեգրային տնտեսությունը, տրանսպորտային միջոցների տեխնիկական և վարորդների առողջական վիճակի նախաուղերթային զննման անցկացման աշխատանքները և  ուղևորների սպասարկման որակը:

Ղեկավարվելով Հայաստանի Հանրապետության կառավարության 2003 թվականի մայիսի 22-ի թիվ 641-Ն, 2004 թվականի հոկտեմբերի 29-ի թիվ 1678-Ն և 2005 թվականի դեկտեմբերի 27-ի թիվ 2240-Ն որոշումների պահանջներով` հաշվետու ժամանակաշրջանում տրանսպորտային տեսչության կողմից անց է կացվել Հայաստանի Հանրապետության ամբողջ տարածքում հաշվառման ենթակա ինքնագնաց ճանապարհաշինարարական, շինարարական և այլ մեքենամեխանիզմների, երկաթուղային տրանսպորտային միջոցների, թռչող և լողացող ապարատների կադաստրի վարում, որի արդյունքում 2007 թվականի ընթացքում հաշվառվել է 138 միավոր ինքնագնաց ճանապարհաշինարարական, շինարարական և այլ մեքենամեխանիզմներ և 7 միավոր ջրային լողամիջոցներ: 

Համաձայն □Լիցենզավորման մասին□ ՀՀ օրենքի պահանջների, ՀՀ տրանսպորտի և կապի նախարարության կողմից իրականացված հետևողական աշխատանքների շնորհիվ ավտոմոբիլային տրանսպորտով կանոնավոր ուղևորափոխադրումներ իրականացնող  կազմակերպություններին տրվել են 217, իսկ տաքսոմոտորային փոխադրումներ իրականացնող կազմակերպություններին` 73 լիցենզիաներ, որի արդյունքում ՀՀ պետ. բյուջե է մուտքագրվել`  36.300 հազար դրամ պետական տուրք:

Բացի այդ, օրենսդրական փոփոխությունների արդյունքում, հաշվի առնելով մեկ մարդատար-տաքսի ավտոմոբիլով ուղևորափոխադրում կազմակերպող ֆիզիկական անձանց ստվար քանակը և տարեկան պետական տուրքի դրույքաչափի տարբերակման անհրաժեշտությունը, տարբերակվել են անհատ ձեռնարկատերերի կողմից մեկ մարդատար-տաքսի ավտոմոբիլով ուղևորափոխադրման լիցենզիայի համար գանձվող պետակական տուրքը այն սահմանելով 25.0 հազար դրամ, իսկ անհատ ձեռնարկատերերի կողմից մեկից ավելի մարդատար-տաքսի ավտոմոբիլներով և կազմակերպությունների կողմից (արդեն անկախ մարդատար-տաքսի ավտոմոբիլների քանակից) ուղևորափոխադրումների կազմակերպման համար տրվող լիցենզիաների համար գանձվող պետական տուրքի չափը թողնվել է նույնը` 200.0 հազար դրամ:  

Կապի, էլեկտրոնային հաղորդակցության և տեղեկտվայնացման բնագավառ
Կապի և էլեկտրոնային հաղորդակցության ոլորտում  2007թ. ընթացքում ապահովվել է հանրապետության տնտեսության և բնակչության պահանջարկը: Մեծ ուշադրություն է դարձվել տեղեկատվայնացման ոլորտին:  Հեռուստատեսության և ռադիոյի հեռարձակման ոլորտում իրականացվող բարեփոխումներն ուղղված են հեռարձակվող ալիքների ավելացմանը, երկրի բնակչության համար հեռուստաալիքների առավելագույն հասանելիության ապահովմանը, սփռման գործող ցանցի արդիականացմանը: Բարելավվել և ընդլայնվել է ինչպես հայկական, այնպես էլ` արտասահմանյան հեռուստառադիոծրագրերի հեռարձակումը: 

2007 թվականին Ծաղկաձոր քաղաքի տարածքում Հայաստանի հանրային հեռուստաընկերության ծրագրի սփռման ապահովման միջոցառումների ծրագրով ՀՀ պետական բյուջեից հատկացված 41000.0 հազար դրամի հաշվին Ծաղկաձոր քաղաքում կառուցվել է նոր հեռուստատեսային հաղորդիչ կայան` համալրված ժամանակա-կից սարքավորումներով, կազմակերպվել է Հրազդան-Ծաղկաձոր թվային կապուղին: 

Ամասիայի հեռուստակայանի և Գյումրի-Ամասիա-Ախալքալակ ռադիոռելեային կապի վերազինման ու ընդլայնման միջոցառումների ծրագրի իրականացման նպատակով ՀՀ պետական բյուջեից հատկացված 62.0 մլն դրամի հաշվին արդիականացվել և հզորացվել են հանրային և հայկական երկրորդ հեռուստաալիքների հեռարձակման տեխնիկական միջոցները, լրացուցիչ կազմակերպվել է □Նոր Ալիք□ և □Շիրակ□ ալիքների հեռարձակումը, կազմակերպվել է Գյումրի-Ամասիա-Ախալքալակ թվային կապուղին: 

Բացի այդ, ՀՀ տրանսպորտի և կապի նախարարի հանձնարարությամբ □Հայաստանի հեռուստատեսային և ռադիոհաղորդիչ ցանց□ ՓԲ ընկերության միջոցների հաշվին իրականացվել են հետևյալ ծրագրերը
-25.8 մլն. դրամի հաշվին արդիականացվել են հանրային հեռուստաալիքի հեռար-ձակման տեխնիկական միջոցները, Արմաշում, Մալիշկայում, Չիվայում և Ռինդում,  կառուցվել են նոր հեռուստաեսային հաղորդիչ կայաններ, որի արդյունքում  բավարար որակով դիտում են հանրային հեռուստաընկերության ծրագրերը
- ընդառաջելով բնակչության խնդրանքին  Պառավաքար, Վարագավան և Ծաղկավան գյուղերում կազմակերպվել է հանրային հեռուստաընկերության տեղական ծրագրերի հեռարձակումը` Չինչինի կայանում տեղադրելով 100 Վտ հզորությամբ հաղորդակ` իր լրակազմով: կազմակերպվել է նաև Բերդ-Չինչին ռադիոռելեային գիծը : 

- 6.4 մլն. դրամի հաշվին կառուցվել է 1.4կմ օպտիկական նոր գիծ` մինչև Օձունի հեռուստակայան:

 - 9.8 մլն. դրամի հաշվին Քարաշամբ գյուղում կառուցվել է նոր երեք ծրագրային հեռուստատեսային վերահաղորդիչ կայան` տեղադրելով 10 Վտ հզորությամբ ժամանակակից տեխնիկական միջոցներ: Կազմա-կերպվել է նաև Չարենցավան-Քարաշամբ ռադիոռելեային գիծը, որի արդյունքում բավարար որակով դիտում են Հ1, հ2 և 1-ին ռուսական հեռուստաալիքները : 

-28.1 մլն. դրամի հաշվին առավել նպաստավոր վայրում կառուցվել է նոր 6 ծրագրային հեռուստակայան (աշտարակ 30մ, տեխնիկական շենք, 10 կՎ էլեկտրահաղորդման գիծ` 10/0.4կՎ տրանսֆորմատորային ենթակայանով): Հզորացվել և արդիականացվել են Հ1, հ2 ալիքների հաղորդակները և անտենա-մալուխային համակարգերը, լրացուցիչ կազմակերպվել է Նոր Ալիքի հեռարձակումը Վայոց Ձորի մարզում :

Ներկայում եթերային հեռարձակման ալիքների քանակով և ընդգրկվածության միջին ցուցանիշներով`  Հայաստանը գերազանցում է ԱՊՀ մի շարք երկրներին: 
Ձեռնարկվում են հստակ քայլեր`  2008-2015թթ. անալոգային հեռարձակումից թվային ձևաչափի անցման ուղղությամբ:  

Ինչ վերաբերում է ֆիքսված հեռախոսակապին,  ապա 2007 թ. տվյալներով անալոգային կայանների թվայնացումը  կազմում է  շուրջ 80%, իսկ  մնացած կայանների թվայնացումը ընթացքի մեջ է: 

Բջջային կապի ծառայությունների շուկայի ազատականացման արդյունքում   երկրորդ օպերատորի մուտքն իր հերթին ապահովեց մատուցվող ծառայությունների որակի բարելավում, զգալիորեն  նվազեցրեց  սակագների մակարդակը և ընդլայնեց   այդ ծառայություններից օգտվողների քանակը: Մասնավորապես, 2007 թվականի հուլիսին □Վիվա -սելը□ հատեց 1 մլն. բաժանորդների սպասարկման սահմանագիծը: Իր հերթին, □ԱրմենՏել□ ՓԲԸ  բջջային կապի ցանցը ներկայումս ապահովում է շուրջ կես մլն.  բաժանորդների սպասարկումը:

ՀՀ տրանսպորտի և կապի նախարարության կողմից 2007 թվականին զգալի աշխատանքներ են տարվել բջջային կապի երրորդ օպերատորի մուտքը հայաստանյան շուկա ապահովելու ուղղությամբ: ՀՀ Նախագահի կողմից տրված հանձնարարականի կատարման ապահովման նպատակով նախարարության կողմից մշակվել և շրջանառության մեջ է դրվել մրցութային հանձնաժողովի աշխատակարգի վերաբերյալ համապատասխան իրավական ակտի նախագիծ  & ՀՀ կառավարության քննարկմանն է ներկայացվել ՀՀ կառավարության □Մրցութային հանձնաժողով ստեղծելու և մրցութային հանձնաժողովի աշխատակարգը հաստատելու մասին□ որոշման նախագիծը, որը ընդունվել է ՀՀ կառավարության 2007 թվականի դեկտեմբերի 20-ի թիվ 1543-Ն որոշմամբ:

Արտաքին կապերի բնագավառ
2006թ.-ին  նախարարությունը զգալի աշխատանք է կատարել՝ տրանսպորտի և կապի ոլորտներում տարբեր երկրների և միջազգային կազմակերպությունների հետ փոխշահավետ ու համակարգված համագործակցության կազմակերպման ուղղությամբ:

Հաշվետու տարվա ընթացքում տրանսպորտի բնագավառում նախապատրաստվել և ստորագրվել են հետևյալ համաձայնագրերը.

- 2007 թվականի նոյեմբերին Հայաստանի Հանրապետության և Ասիական զարգացման բանկի միջև ստորագրվել է □Գյուղական ճանապարհների վերականգնում□ ծրագրի իրականացման  վարկային համաձայնագիը: 

- Կազմակերպվել են Հայ-ռումինական և Հայ-բուլղարական Միջկառավարական հանձնաժողովների հայկական մասի նիստերը, որոնց հայկական մասի նախագահն է հանդիսանում ՀՀ տրանսպորտի և կապի նախարարը: 

- Ապահովվել է ՏՆԵԿ-ի անդամ-պետություններ բեռնափոխադրումներ կատարելու թույլտվությունների հատկացումը հայկական փոխադրողներին:

- Համակարգվել է համագործակցությունը տրանսպորտի և կապի ոլորտի մասնագիտացված միջազգային կազմակերպությունների հետ` Հեռահաղորդակցության միջազգային միության (ITU) ԱՊՀ անդամ-պետությունների կապի բնագավառում տարածաշրջանային համագործակցության (Հհհ), Ճանապարհայինների միջկառավարական միության (ԾհԺ), Առաքողների (էքսպեդիտորների) միջազգային ասոցիացիայի (FIATA), ինչպես նաև այլ միջազգային կազմակերպությունների հետ` Սևծովյան տնտեսական համագործակցության (BSEC), Միավորված ազգերի կազմակերպության Եվրոպայի տնտեսական հանձնաժողով (UN ECE) տրանսպորտի կոմիտեի և Ասիայի և Խաղաղ օվկիանոսի տնտեսական և սոցիալական հանձնաժողովի (UN ESCAP) տրանսպորտի, ենթակառուցվածքների և տուրիզմի կոմիտեի հետ և այլն:   

- 2007 թվականին նախարարությունն ընդհանուր առմամբ մասնակցել է վերոհիշյալ և այլ միջազգային կազմակերպությունների կողմից կազմակերպված 16 միջոցառումներին: 

2. Թերությունները,  չկատարված աշխատանքները և պատճառները
Հանրապետության տրանսպորտի և կապի ոլորտի  վերջին տարիներին  տեղի ունեցած նկատելի դրական տեղաշարժի հետ մեկտեղ դեռևս  կան չլուծված խնդիրներ և բացթողումներ: 

 Այսպես. 

Ուսումնասիրվել են ուսանողների և ոչ կանոնավոր փոխադրումներ (պատվերով,  հատուկ և այլն)  իրականացնող տրանսպորտային միջոցների աշխատանքը, որոնց գործունեությունը դեռևս կանոնակարգված չէ: ՀՀ մարզերից դեպի Երևան քաղաքի ԲՈՒՀ-եր ուսանողների փոխադրումներ են իրականացնում 55-60 ավտոբուս և միկրոավտոբուս, որոնք կայանում են Երևան քաղաքի կենտրոնական մասի փողոցներում, խոչնդոտելով երթևեկության կազմակերպմանը: Առաջիկայում հարցի կանոնակարգման նպատակով կներկայացվեն համապատասխան առաջարկություններ: 

ՀՀ կառավարության 2007 թվականի մայիսի 3-ի □ՀՀ տարածքում ռադիոճառագայթման մոնիտորինգի իրականացման ծրագիրը հաստատելու մասին□ N17 արձանագրային որոշմամբ հաստատվել է ՀՀ տարածքում ռադիոճառագայթման մոնիտորինգի իրականացման ծրագիրը, որի նպատակն է հեռուստառադիոծրագրերի եթերային հեռարձակումը, շարժական բջջային կապի ծառայությունների մատուցումը վնասակար խանգարումներից զերծ պահելու, չթույլատրված ռադիոհաճախականությունների տիրույթներում հեռարձակումների հայտնաբերման և բացառման, կապի համակարգի անվտանգության,  □Էլեկտրոնային հաղորդակցության մասին□ Հայաստանի Հանրապետության օրենքի 4-րդ հոդվածի 1-ին մասի դրույթների պահանջների, ինչպես նաև Հայաստանի Հանրապետության տարածքում բազային և շարժական ռադիոմոնիթորինգի համակարգերի կառուցման և կենտրոնացված ղեկավարման իրականացման  ապահովումը: Սակայն բյուջետային միջոցների սղության պատճառով հիշյալ ծրագիրը չի ընդգրկվել ՀՀ 2008 թվականի պետական բյուջեում, ուստի աշխատանքներ են տարվում նշված ծրագիրը 2009-2011թթ ՄԺԾԾ հայտում ընդգրկելու համար: Ծրագրի իրագործումը նաև հնարավորություն կտա ՀՀ-ում կիրառել Հեռահաղորդակցության միջազգային միության Ռադիոկանոնակարգով սահմանված միջազգային չափորոշիչներին համապատասխանող ռադիոհաճախությունների տիրույթի բաշխման սխեմա: 

ՀՀ կառավարության գործունեության 2007 թվականի ծրագրի կատարման ապահովման և  տրանսպորտի ու կապի ոլորտներին վերագրվող մասով 2006թ. բացթողումները վերացնելու, նախարարության գործունեության ընթացիկ և հեռանկարային աշխատանքների արդյունավետության բարձրացման նպատակով կատարվել են զգալի աշխատանքներ`

1. Ձեռնարկվել են  միջոցներ այլընտրանքային տրանսպորտային  հաղորդակցության ուղիների ստեղծման ուղղությամբ: Մասնավորապես, 2007 թվականին կազմակերպվեց և իրականացվում են  երկաթուղալաստանավային փոխադրումներ ՌԴ Կավկազ և Վրաստանի Փոթի նավահանգիստների միջև: Աշխատանքներ են տարվում Էնզելի (Իրան)- Ակտաու (Ղազախստան)- Աստրախան (ՌԴ) նավահանգիստների միջև միջազգային ավտոմոբիլալաստանավային հաղորդակցություն ստեղծելու ուղղությամբ, որը կնպաստի Իրանի տարածքով տարանցմամբ Հայաստանի Հանրապետությունից Ռուսաստան և Միջին Ասիա, ինչպես նաև հակառակ ուղղությամբ փոխադրումների ժամանակի և ծախսի նվազեցմանը, ինչն իր հերթին կնպաստի բեռնափոխադրումների ծավալների աճին: 

2. Տվյալների փոխանցման և ինտերնետային ծառայությունների համար միջազգային ելքի իրավունքը ոչ բացառիկ դարձնելը հնարավորություն ընձեռեց ապահովելու օպտիկամանրաթելային կապի այլընտրանքային օպերատորի մուտքը հեռահաղորդակցության շուկա, ինչը բերեց սակագների կտրուկ նվազման. 2Մբիթ/վ արագությամբ ինտերնետային կապուղու վարձավճարը  13500 դոլարից իջավ 3000 դոլարի:

3. Հեռախոսաֆիկացվել են Հայաստանի` 50 մարդուց ավելի բնակչություն ունեցող բոլոր  գյուղերը, ինչպես նաև թվայնացվել են 800-ից ավելի գյուղեր:  
4. 2007թ. հեռահաղորդակցության և կապի բնագավառում վերացան բոլոր տեսակի մենաշնորհները:

5. Զգալիորեն   ավելացվել են ՀՀ պետական բոյւջե մուքագրվող եկամուտները: Մասնավորապես, իրականացված վերահսկողության արդյունքում էապես ավելացել են կազմակերպությունների կողմից ավտոմոբիլային ճանապարհներին գովազդ տեղադրելու համար օրենքով սահմանված վճարները, կրճատվել են չվճարումները, գանձվել են նաև նախորդ տարիների պարտքերը: 

6. Հաշվետու տարում բարձրացել են նախարարության աշխատակազմի քաղաքացիական ծառայողների աշխատանքային գործունեության գնահատականները: Մասնավորապես, 2006 թվականի համեմատությամբ, տարեկան արդյունքներով բացասական գնահատականներ չեն եղել:  

2008 թվականին`

1. Կոնկրետ աշխատանքներ կձեռնարկվեն ՀՀ կառավարության 2008 թվականի գործունեության ծրագրով սահմանված միջոցառումները ժամանակին և որակով կատարելու ուղղությամբ:

2. Զգալի աշխատանքներ են կատարվելու գյուղական բնակավայրերը հեռախոսակապով ապահովելու, ինչպես նաև բջջային կապի որակը բարելավելու ուղղությամբ:  Նշված հարցերն անմիջականորեն կապված են □ԱրմենՏել□ ՀՁ ՓԲ ընկերության նոր բաժնետերերի կողմից իրականացվող ներդրումային պարտավորությունների կատարման, ինչպես նաև նշված  բնագավառում  երկրորդ օպերատորի` □Ղ-Տելեկոմ□-ի, գործունեության բարելավման, ինչպես նաև նոր` երրորդ օպերատորի մուտքի ապահովման հետ:
3. Նախարարության կազմում գործող տրանսպորտային տեսչության միջոցով 2006թ. կշարունակվի միջպետական և հանրապետական ավտոճանապարհների վրա տեղադրված գովազդների գույքագրման աշխատանքները և կձեռնարկվեն միջոցներ` ոչ հարկային եկամուտների գծով 2007թ պետական բյուջեով նախատեսված մուտքերը ՀՀ տրանսպորտի և կապի նախարարությանը վերագրվող մասով ավելացնելու ուղղությամբ, մասնավորապես, գովազդատուների պայմանագրային պարտավորությունների կատարման վերահսկման ու դատական կարգով չվճարված գումարների գանձման միջոցով:  
4. Կձեռնարկվեն կոնկրետ միջոցներ համակարգի պետական  բաժնետիրական ընկերությունների գործունեության արդյունքներով հաշվարկված շահութաբաժինները՝ ՀՀ կառավարության կողմից սահմանված ժամկետներում պետական բյուջե վճարելու, կամ ՀՀ կառավարության 2002թ թիվ 464 որոշմամբ սահմանված կարգով հաշվանցելու համար:
5. 2007 թվականին □Քաղաքացիական ծառայության մասին□ ՀՀ օրենքին համապատասխան՝ նախարարության աշխատակազմը որակյալ կադրերով համալրման և նրանց որակավորման ու պատասխանատվության բարձրացման ճանապարհով կապահովվի ՀՀ կառավարության գործունեության ծրագրի կատարումը և ոլորտում արդյունավետ քաղաքականության իրականացումը:
